
Maang Kar Dekh Lo Man Mein Jo Khaas Hai
Aisa Kya Jo Nahi Shyam Ke Paas Hai

Teri Mohabbat Mein Dum Hai Gar Sachcha Hai Pyar Tera
Sach Maano Ye Khushiyon Se Bhar Dega Bhandar Tera
Nahi Asambhav Kuch Bhi Hai Yahan Tera Man Hai Kahan
Milta Unko Yahan Charno Ke Jo Paas Hai
Aisa Kya Jo Nahi Shyam Ke Paas Hai

Jeevan Ki Raahen Kathin Ye Aasaan Bana Denge
De Aankhon Ke Tu Aansu Ye Muskan Bana Denge
Ye Yaaro Ke Sachche Yaar Hain Dildaar Hain
Unko Milta Yahan Charno Ke Jo Paas Hai
Aisa Kya Jo Nahi Shyam Ke Paas Hai

Inki Zami Inka Gagan, Inka Dil Inki Dhadkan
Taare Sitaare Inke Hain, Agni Jal Aur Thandi Pawan
Chand Aur Suraj Jeevan Aur Maran Ye Tan Man Dhan
Mujh Mein Jo Chal Rahi Inki Har Saans Hai
Aisa Kya Jo Nahi Shyam Ke Paas Hai

Ye Karuna Ke Sagar Hain, Hum Sagar Ke Hain Vaasi
Mit Jata Hai Andhiyara Jab Jalti Inki Jyoti
Maang Bedhadak Jholi Phaila Kar Khatu Jaakar
Jisne Paya Yahan Unko Vishwas Hai
Aisa Kya Jo Nahi Shyam Ke Paas Hai

